
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-8314-1/20 

Datum: 03.02.2021. godine 

 

 Na osnovu člana 70., a u vezi sa članom 72. stav (3) tačka (a) Zakona o javnim nabavkama 

BiH („Službeni glasnik BiH“, broj 39/14) i člana 110. Statuta Općine Jajce („Službene novine Općine 

Jajce“, broj 3/08), u postupku javne nabavke radova koji se odnose na sanaciju lokalne i 

nekategorisane ceste u naselju Mile, općina Jajce, putem otvorenog postupka javne nabavke, broj 

nabavke 02-11-7-8314/20, čije obavještenje o nabavci je objavljeno na portalu javnih nabavki pod 

brojem 1190-1-3-140-3-79/20 od 27.10.2020. godine, Općinski načelnik donosi 

 

O D L U K U 

o dodjeli ugovora drugorangiranom ponuđaču  

 

I 

Poništava se Odluka o izboru ponuđača broj 02-11-7-8314/20 od 18.01.2021. godine u dijelu kojim se 

ugovor o sanaciji lokalne i nekategorisane ceste u naselju Mile dodijelio ponuđaču „BH4“ d.o.o. Jajce. 

 

II 

Na osnovu člana 72. stav (3) tačka a) Zakona o javnim nabavkama („Službeni glasnik BiH“, broj 

39/14), a u vezi sa članom 4. Odluke o izboru najpovoljnijeg ponuđača broj 02-11-7-8314/20 od 

18.01.2021. godine, u otvorenom postupku javne nabavke radova koji se odnose na sanaciju lokalne i 

nekategorisane ceste u naselju Mile, dodjeljuje se ugovor drugorangiranom ponuđaču: 

„MUKIĆ-KOMERC“ d.o.o. Jajce  

 

Konačna cijena radova koji su predmet postupka javne nabavke utvrđena je na osnovu ponude 

odabranog ponuđača broj: 316/20 i ista sa PDV-om iznosi: 135.135,00 KM (slovima: 

jednastotinatridesetpethiljadajednastotinatridesetpet konvertibilnih maraka). 

 

III 

U ostalom dijelu Odluka o izboru ponuđača broj 02-11-7-8314/20 od 18.01.2021. godine ostaje 

nepromijenjena. 

 

IV 

Ugovor o izvođenju radova koji se odnose na sanaciju lokalne i nekategorisane ceste u naselju Mile, 

dodjeljuje se drugorangiranom ponuđaču jer je prvorangirani ponuđač propustio u roku koji je odredio 

ugovorni organ dostaviti original ili ovjerenu kopiju izvoda iz kaznene evidencije suda prema sjedištu 

pravnog lica, odnosno kandidata/ponuđača, kojim dokazuje da u krivičnom postupku nije osuđen 

pravosnažnom presudom za krivična djela organizovanog kriminala, korupciju, prevaru ili pranje 

novca, u skladu sa važećim propisima u BiH ili zemlji u kojoj je registrovan. 

 

V 

Odabrani ponuđač iz tačke II ove odluke  dužan je u roku od 5 dana od dana prijema ove odluke 

dostaviti ugovornom organu dokumentaciju za radove koji se odnose na sanaciju lokalne i 

nekategorisane ceste u naselju Mile, a koja je zahtijevana tenderskom dokumentacijom. U suprotnom, 

Ugovorni organ će postupiti u skladu sa članom 72. stav (3) Zakona o javnim nabavkama BiH i 

ugovor dodijeliti trećerangiranom.  

Ove obaveze se oslobađa ponuđač ukoliko je navedenu dokumentaciju dostavio u svojoj ponudi. 

O b r a z l o ž e nj e 

 

Ugovorni organ – Općina Jajce je provela postupak javne nabavke radova koji se odnose na sanaciju 

lokalne i nekategorisane ceste u naselju Mile, općina Jajce, putem otvorenog postupka javne nabavke, 

broj nabavke 02-11-7-8314/20, čije obavještenje o nabavci je objavljeno na portalu javnih nabavki pod 

brojem 1190-1-3-140-3-79/20 od 27.10.2020. godine. 

U predmetnom postupku javne nabavke Rješenjem Općinskog načelnika broj 02-11-7-8314/20 od 

22.10.2020. godine imenovana je Komisija za javne nabavke.   

Komisija za javnu nabavku je Ugovornom organu dostavila Zapisnik o ocjeni ponuda broj 02-11-7-

8314/20 od 18.01.2021. godine i Izvještaj o toku i završetku e-Aukcije od 11.01.2021. godine. 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike. 

 

Na osnovu preporuke Komisije donesena je Odluka o izboru najpovoljnijeg ponuđača, broj 02-11-7-

8314/20 dana 18.01.2021. godine, kojom je kao najpovoljniji ponuđač za sanaciju lokalne i 

nekategorisane ceste u naselju Mile odabran „BH4“ d.o.o. Jajce. Tačkom 4. navedene odluke 

propisano je da je odabrani ponuđač bio dužan u roku od 5 dana od dana prijema odluke dostaviti 

ugovornom organu dokumentaciju koja je zahtijevana tenderskom dokumentacijom. U suprotnom, 

ugovorni organ postupa u skladu sa članom 72. stav (3) Zakona o javnim nabavkama BiH. 

  

Nakon što je prvorangirani ponuđač u roku dostavio dodatnu dokumentaciju, uvidom u istu utvrđeno 

je da nije dokazao svoju ličnu sposobnost u skladu sa članom 45. stav (1) tačka a) Zakona o javnim 

nabavkama, a u vezi sa tačkom 12.1.a) tenderske dokumentacije. Naime, ponuđač koji je odabran kao 

najpovoljniji bio je dužan dostaviti original ili ovjerenu kopiju izvoda iz kaznene evidencije Suda BiH 

i suda prema sjedištu pravnog lica, odnosno kandidata/ponuđača, kojim dokazuje da u krivičnom 

postupku nije osuđen pravosnažnom presudom za krivična djela organizovanog kriminala, korupciju, 

prevaru ili pranje novca, u skladu sa važećim propisima u BiH ili zemlji u kojoj je registrovan. 

Ponuđač „BH4“ d.o.o. Jajce nije dostavio izvod iz kaznene evidencije suda prema svom sjedištu 

(sjedište ponuđača je u ul. Nikole Šopa bb u Jajcu), nego iz suda iz Travnika. Budući da je jasno 

naznačeno da svaki ponuđač mora kumulativno dostaviti potvrdu Suda BiH i suda prema svom 

sjedištu, a isto je potrebno jer nema definisan jedinstveni registar na nivou BiH u koji bi se upisivale 

pravomoćne presude za osuđene za krivična djela učešća u kriminalnoj organizaciji za korupciju, 

prevaru i pranje novca, utvrđeno je da prvorangirani ponuđač „BH4“ d.o.o. Jajce nije dokazao u 

potpunosti svoju ličnu sposobnost.  

 

S obzirom na sve gore navedeno, ugovorni organ je u skladu sa članom 72. stav (3) tačka a) Zakona o 

javnim nabavkama („Službeni glasnik BiH“, broj 39/14) donio odluku o dodjeli ugovora 

drugorangiranom ponuđaču i odlučio kao u dispozitivu. 

 

 

 

POUKA O PRAVNOM LIJEKU 

Protiv ove odluke može se izjaviti žalba Uredu za razmatranje žalbi BiH – filijala Mostar putem 

ugovornog organa u roku od 10 dana od dana prijema Odluke.  

Svaki ponuđač koji ima legitimni interes u predmetnom postupku javne nabavke, a koji smatra da je 

Ugovorni organ prekršio jednu ili više odredbi Zakona o javnim nabavkama, ima pravo uložiti žalbu u 

pisanoj formi u roku od 10 (deset) dana od dana prijema ove odluke u skladu sa članom 99. i 101. 

Zakona o javnim nabavkama. 

 

                                                                                                                   

 

Dostaviti:                  Općinski načelnik 

- ponuđač „BH4“ d.o.o. Jajce                      Edin Hozan 

- ponuđač „MUKIĆ-KOMERC“ d.o.o. Jajce 

- službenik za informisanje  

- a/a 

 

          


